
Wisconsin Shares Nyiaj Pab Them Nqi Zov Me Nyuam Cov Kev Pauv 
WISCONSIN SHARES CHILD CARE SUBSIDY CHANGES 

 
Cov Kev Pauv Tseem Ceeb: 
Cov tsev neeg uas tau txais cov nyiaj pab them nqi zov me nyuam yuav pom muaj ib qho kev pauv loj heev sai tom ntej 
no. Wisconsin yuav pib siv ib daim npav EBT card los mus them nyiaj rau lawv cov kws zov me nyuam, zoo ib yam li qhov 
siv daim npav Quest card rau FoodShare.  
 
Qhov kev siv EBT tshiab no muab hu ua MyWIChildCare.  
 

Qhov kev pauv ntawm MyWIChildCare yog pib ua peb ntu (phases).  

 Ntu (phase) ib pib thaum lub 10 Hlis (October) ntawm xyoo 2016 rau hauv Buffalo, Clark, Jackson, Monroe, 
Pepin, Trempealeau, Vernon, thiab La Crosse counties.  

 Ntu (phase) ob yuav muaj rau hauv lwm cov counties, tshwj Milwaukee County,  thiab yuav pib thaum lub 2 Hlis 
(February) ntawm xyoo 2017. Cov niam cov txiv yuav tau txais lawv daim npav EBT card thaum lub 1 Hlis 
(January) 2017.    

 Ntu (phase) peb yuav muaj Milwaukee County nyob hauv nkaus xwb thiab yuav pib lub 4 Hlis (April) 2017. Cov 
niam cov txiv yuav tau txais lawv daim npav EBT card thaum lub 3 Hlis (March) 2017. 

Cov niam cov txiv nyob hauv cov counties uas tau xaiv (Ntu Ib) yuav tau txais lawv daim 
npav MyWIChildCare EBT card xa hauv tsev xa ntawv tuaj rau lawv thaum lub 10 Hlis 
(October). Lwm cov niam txiv nyob thoob plaws lub xeev yuav tau txais lawv daim npav 
thaum lub 1 Hlis (January) 2017 (Ntu Ob), thiab lub 3 Hlis (March) 2017 (Ntu Peb). Peb 
yuav muab daim npav xa tuaj nrog ib cov lus qhia siv daim npav thiab ib daim ntawv tseb 
(brochure). Hu rau tus xov tooj nyob ntawm daim npav EBT kom qhib siv tau daim npav 
thiab ua kom tau ib tus PIN, zoo ib yam li koj ua kom siv tau ib daim npav debit card. Koj 
daim npav yuav zoo ib yam li daim duab nyob sab xis ntawm no. 
 
Thaum MyWIChildCare pib rau hauv koj cheeb tsam, koj daim ntawv tso cai zov me nyuam yuav muab raws li qhov nyob 
nruab nrab (average) txhua hli ntawm koj cov kev xav tau kev pab zov me nyuam. Peb yuav muab qhov nyiaj pab them 
nqi zov me nyuam txhua hli tso ntxiv rau koj daim npav thawj hnub ntawm lub hlis. Peb yuav muab cov ntawv tso cai 
tshiab ntxiv rau hnub ua hauj lwm tom ntej. Koj yuav muaj sij hawm ntev txog 90 hnub los mus siv koj qhov nyiaj pab 
txhua hli. Tom qab 90 hnub lawm, peb yuav muab qhov nyiaj uas siv tsis tas rho tawm ntawm koj daim npav EBT card. 
 
Cov Ntawv Tso Cai: Koj yuav tau txais ib Tsab Ntawv Ceeb Toom Txog Ntawv Tso Cai tuaj ntawm tsev xa ntawv tuaj uas 
qhia rau koj pom cov xuaj moos rau lub hlis ntawd thiab qhov nyiaj pab uas yuav muab tso ntxiv rau koj tus as-khauj 
hauv MyWIChildCare txhua lub hlis. Peb yuav tsis qhia rau koj tus kws zov me nyuam paub txog qhov nyiaj uas peb muab 
pab koj them tus nqi zov me nyuam tias yog npaum cas los yog cov xuaj moos uas tau tso cai rau zov koj tus me nyuam.  
 
Them Nyiaj Rau Tus Kws Zov Me Nyuam: Nws yog koj lub luag hauj lwm los mus tham nrog koj tus kws zov me nyuam 
hais txog tus nqi zov me nyuam. Thiab, nws yog ib qho tseem ceeb kom koj paub txog qhov nyiaj pab them tus nqi zov 
me nyuam uas koj muaj rau lub hlis ntawd. Nug koj tus kws zov me nyuam kom muab ib daim tw ntawv tau txais qhov 
nyiaj (receipt) tom qab koj them qhov nyiaj rau nws txhua zaus kom pab koj paub txog koj li kev siv nyiaj (budget) rau 
qhov kev zov me nyuam thiab kom muaj ntawv pov thawj rau kev them nyiaj. 

Qhov Nyiaj Uas Niam Txiv Pab Them (Share Amount): Qhov nyiaj uas muab pab koj yuav them tsis tas tus nqi zov me 
nyuam – qhov uas them tsis tau tas muab hu ua “niam txiv feem xyuam” (parent share). Koj yuav tau them niam txiv 
feem xyuam mus rau koj tus kws zov me nyuam txhua hli. Tham nrog koj tus kws zov me nyuam kom paub txog nws cov 
cai hais txog kev them nyiaj.  

Hnub Pib Siv Daim Ntawv Tso Cai: Tam sim no, tom qab peb pom tias koj muaj feem tau txais kev pab them nqi zov me 
nyuam lawm, koj daim ntawv tso cai yuav pib tau nyob rau ntawm qhov xub pib lub hlis uas koj ua ntawv thov them nqi 
zov me nyuam. Nyob hauv txoj kev hloo tshiab no, tom qab peb pom tias koj muaj feem tau txais kev pab lawm, koj daim 
ntawv tso cai tsuas mus tau rov qab deb txog hnub uas koj ua ntawv thov kev pab zov me nyuam xwb. Nws yog ib qho 
tseem ceeb uas koj yuav tsum nrhiav kom tau ib tus kws zov me nyuam kom zoo txaus koj siab thiab thov koj daim 
ntawv tso cai kom sai tom qab koj nrhiav tau ib tus kws zov me nyuam. 

Koj Tus Kws Zov Me Nyuam: Yog koj tsis muaj ib tus kws zov me nyuam uas koj xaiv tau, peb yuav sau tsis tau koj daim 
ntawv tso cai. Koj yuav tsum paub koj tus kws zov me nyuam lub npe thiab qhov chaw nyob, thiab xyuas kom paub tseeb 
tias tus kws zov me nyuam uas muab teev rau ntawm koj daim ntawv tso cai yog lawm.  

Koj cov sij hawm ua hauj lwm: Peb yuav nug txog koj cov sij hawm ua hauj lwm. Koj yuav tsum muab cov sij hawm uas 
muaj cov hnub thiab cov xuaj moos uas koj ua hauj lwm los yog nyob hauv lwm cov dej num uas tau tso cai rau koj ua 
(approved activities). Cov sij hawm teem no yuav pab xam kom paub cov xuaj moos zov me nyuam uas koj xav tau rau 
lub hlis ntawd. 

Thaum tsev kawm ntawv kaw: Yog koj xav tau neeg zov me nyuam thaum koj tus me nyuam lub tsev kawm ntawv kaw, 
koj yuav tau thov kev pab zov me nyuam rau cov hnub ntawd ntxiv. Tus neeg ua hauj lwm muab ntawv tso cai yuav nug 
koj txog tej no. Nqa koj tus me nyuam lub tsev kawm ntawv daim ntawv teev cov hnub (calendar) hauv lub xyoo nrog 
koj. Koj tseem thov tau Wisconsin Shares kom pab them nyiaj rau cov hnub uas lub tsev kawm ntawv kaw vim huab cua 
phem. Yog hais tias koj xav tau kev pab zov me nyuam ntxiv tom qab koj daim ntawv tso cai pib, koj yuav tsum hu rau lub 
chaw ua hauj lwm tsis pub dhau 10 hnub ntawm qhov koj xav tau kev pab ntxiv xwv kom koj thiaj them tau rau cov sij 
hawm ntawd. 

Kev Hloov Mus Rau Tus Kws Zov Me Nyuam Tshiab: Yog koj xav pauv tus kws zov me nyuam tshiab, koj yuav tsum hu 
rau lub chaw ua hauj lwm hauv zos tsawg kawg 30 hnub ua ntej muaj qhov pauv. Txoj kev npaj ua ntej yuav ua rau koj 
paub tseeb tias peb muab tau cov nyiaj pab them rau tus kws zov me nyuam tshiab tso rau hauv koj qhov 
MyWIChildCare tus as-khauj. Thaum koj pauv tus kws zov me nyuam tshiab, qhov kev pauv no yuav pib ua hauj lwm rau 
thawj hnub ntawm lub hlis tom ntej.  

Xyuas cov ntaub ntawv no hauv koj lub tub uas xa ntawv tuaj (mail box): 

 MyWIChildCare Niam Txiv Daim Postcard Qhia Paub (Introduction)
o Ntu (Phase) Ob: October 6, 2016

 MyWIChildCare Niam Txiv Tsab Ntawv (Parent Letter)
o Ntu (Phase) Ob: November 17, 2016

 MyWIChildCare Niam Txiv Daim Postcard Kom Nco Ntsoov (Reminder)
o Ntu (Phase) Ob: December 15, 2016

 FIS Parent Daim Ntawv Tseb (Brochure)-Yuav muab qhov no xa nrog koj daim npav EBT card
o Ntu (Phase) Ob: January 1, 2017 txog January 22, 2017
o Ntu (Phase) Peb: March 1, 2017-March 15, 2017

Mus saib MyWIChildCare lub website page kom paub ntxiv:  
MyWIChildCare.wisconsin.gov thiab nias rau ntawm Parent tab. 

DCF yog ib tus tswv hauj lwm thiab ib qhov chaw muab kev pab cuam muaj vaj huam sib luag rau sawv daws. Yog koj muaj ib tus mob xiam oob 
qhab tsis taus thiab xav tau cov ntaub ntawv no ua lwm hom kom koj nyeem tau, los yog kom muab txhais ua lwm hom lus, thov hu rau 608-422-
6080 los yog 888-692-1382 (TTY). Muaj lus nug txog neeg cov cai hu rau 608-422-6889 los yog 711 (TTY). 

http://mywichildcare.wisconsin.gov/

